
Қазақстан Республикасы Yкiметiнiң резервiнен қаражат бөлу туралы

Қазақстан Республикасы Үкіметінің қаулысы 2001 жылғы 26 желтоқсан N 1704
      Ұлттық кинематографияны дамыту және қазақ халқының сан ғасырлық тарихын 
бейнелейтiн фильмнiң шығарылуын қамтамасыз ету мақсатында Қазақстан 
Р е с п у б л и к а с ы н ы ң  Y к i м е т i  қ а у л ы  е т е д і :  
      1. 2001 жылғы республикалық бюджетте табиғи және техногендiк сипаттағы 
төтенше жағдайларды жоюға және өзге де күтпеген шығыстарға көзделген Қазақстан 
Республикасы Үкiметiнiң резервiнен Қазақстан Республикасының Мәдениет, ақпарат 
және қоғамдық келiсiм министрлiгiне "Көшпендiлер" екi сериялы көркем фильмiн 
шығаруға 150000000 (бiр жүз елу миллион) теңге бөлiнсiн. 
      2. Қазақстан Республикасының Мәдениет, ақпарат және қоғамдық келiсiм
 
министрлiгi бөлiнген қаражаттың мақсатты және тиiмдi пайдалануын бақылауды
қамтамасыз етсiн.
     3. Қазақстан Республикасының Қаржы министрлiгi бөлiнген қаражаттың
мақсатты пайдалануын бақылауды қамтамасыз етсiн.
     4. Осы қаулының орындалуын бақылау Қазақстан Республикасы
Премьер-Министрiнiң орынбасары И.Н. Тасмағамбетовке жүктелсiн.
     5. Осы қаулы қол қойылған күнiнен бастап күшiне енедi.

     Қазақстан Республикасының
         Премьер-Министрі

